
 Ideological  مسائل ايدئولوژيک

  
  درويش وردک

  ٢٠١۶ نومبر ٢٧
  

 )دحشرپه باره کی تفکر(څلورپنځوسم مجلس
  لومړی برخه

په مدرسه کی داسی ) رضی الله تعالی عنه(کال دروژی دمياشتی په لسمه ،شيخ عبدالقادر۵۴۵دجمعی په ورځ سھارد 

  :وفرمايل

دغه . دوه ګامه شتون لری، يو ددنيا په لوری اوبل دآخرت په لوری،يودنفس خواته اوبل دخالق خواته) ای دخدای بنده (

ته پيل وکړه اوپای ته رسيدو کی زياروباسه، ترڅو خدای پاک ھم . دظاھر ګام پريږده، ترڅو دباطن ګام ته ورسيږی

داړتيا سبد اوزنبيل تيارکړه اودعمل په دروازه . تا ګامونه ترپايه ورسوی، پيل ستاڅخه، پايلی ته رسيدل له خدايهس

يوازی په ځای يک پريوتل اوپه ځان پسی . ھستوګن شه چی ھرکله دی په حقيقت عمل وکړ، قرب ته به ورسيږی

زړه دخدای په ياد بوخت وساته، . جب نګرځیدروازی تړل اودعمل سرته رسولوته سترګی په لاره کيدل دبری مو

اودمرګ اوحساب اوکتاب ورځ مه ھيره وه، دقبراوپه ھغی په خاوروکيدوکی فکر وکړه، دھغی ورځی په ياد اوسه چی 

ټول خلک به ترحساب کتاب لاندی راشی، اوڅرنګه به دخدای په وړاندی حاضريږی؟ که دغه تفکرات ادامه پيداکړی 

  .ته ورسيږی، اوکدورت به يی په صفا اوروښنايی سره بدل شیدزړه قساوت به پای 

.  ھرکله که يوه ماڼی په پاخه بنسټ سره جوړه شی، مسلمابه پايداره وی، اوکه يی بنسټ سست و،نونړيدل يی يقينی دی

که دخپل وجود بنسټ دی دشرعی داحکاموسره کښيښود، نوپوه شه چی داسی ماڼی دی جوړه کړی، چی ھيڅوک يی 

رانولو سره قادره ندی، اوکه دی په غيروبناء کړی، دوجود ماڼی به دی ونړيږی اوھيڅ مقام ته به ھم ونه رسيږی، په و

  .بلکه دصديقينودقھراوخشم په وړاندی به ھم قرارونيسی

آيا دين يوه لوبه اونيرنګ دی؟ ته کوم کرامت نلری اونيرنګ بازه يی، په ژبورتوب ! حيرانی ده! وای پرتا

دمشرتابه . يبی دخلکوترمنځ دی ځان ښايسته ښوولی دی، په داسی حال کی چی ھيڅ ډول ښايست نلریاوعوامفر

  .شايستګی يوازی په ګوتوشمارصالحين لری اوته چی داسی نه يی نوښه به وی چی ګنګ اوچپه خوله اوسی

ره بی ميلی اواکراه دمرشدوصالحينوڅخه داسی کسان شتون لری چی وينا اوارشاد باندی ماموردی، ولی دوی په ډي

سره په خبروخوله خلاصوی، اودوی دی چی له وينا وروسته يی اخبارتحقق اوعينيت پيداکوی، اودباطن دصفاء سبب 

: دی چی فرمايلی دی) رضی الله تعالی عنه(يوله دغه صالحينوڅخه دمومنانو اميرحضرت علی ابن ابی طالب.  ګرزی

زه ھغه خدای چی : (اوبيايی فرمايلی). ما په يقين به کوم څه اضافه نشیکه دغيب پرده می له سترګوليری ھم شی، ز(

  ).زړه می ماته خدای راښئی: ونګورم نه پرستش کوم،اوفرمايل به يی

دعلماو اودانشمندانو سره ھم ناسته وکړی، ددوی خدمت وکړی، اوله محضرڅخه يی علم زده !  ای دنادانانو ډلګی

له علماوسره په حسن ادب اوپرته له اعتراضه اوخرده ګيری ھم ناستی وکړی، .  شیعلم له مردانوڅخه بايد زده. کړی

دعرفاو سره کښينی، ولی په . ترڅويی له علمه بھره مندشی، اوددوی دوجود برکات ستاسودحال شامل ھم شی

  .اوله زاھدانوسره درغبت اومينی سره. خاموشی

ددوی . ه ګړی دخدای پروړاندی خشوع اوخضوع ډيريږیعارف انسان ګړی په ګړی خدای ته ورنيږدی کيږی، اوھر

دخشوع زيادی اوډيروالی .خضوع په حضورکی ده نه په غيب کی، ځکه دوی تل ځانونه دحق پروړاندی حاضرګڼی

اودعارف دژبی ګنګی .  دقرب په مقدارپوری تړاولری، ھرڅومره چی عارف خدای ته نيږدی وی، خاشعتره دی

په ليدوپوری تړاولری، اوھرڅومره چی دحق دمقام مشاھده ډيره وی ، په ھماغه اندازه دباطن په سترګو دحق دجمال 

ھرچاچی خدای وپيژانده دنفس اوطبع اوھوا اوعاداتوژبه يی لال کيږی،  ولی دزړه ،باطن اومقام . ھغه ګنګ اولال وی

 اوله ھمدی وجھی دی چی ژبه يی دھغو معنوی نعمتونو چی خدای پاک ورته اعطاکړی په شکرانه سره ناطقه ده، 

دوی خاموشی غوره کوی، ترڅوبھره مند شی،اودانس له شرابويی څکی ترڅويی زړونه دبشپری پخوالی مرحلی ته 

  . ورسيږی

ھرچاچی له عارفانوسره ناسته وکړه، ځان به وپيژنی، اودخدای پروړاندی به ځان خواراوذليل وګڼی، ددی اصل 

). نده ،خدای يی وپيژانده، اودده اوپروردګارترمنځ به حجابونه ليری شیھرچاچی ځان وپيژا: (پربنسټ ويل شوی

ھرچاچی ځان وپيژانده . ھرچاچی خدای وپيژانده دده پروړاندی به متواضع شی، اودخلکو پروړاندی به ھم فروتن وی

ھبت په ، دخدای شکربه پرځای کړی، چی دغه معرفت يی ورته ارزانی فرمايلی، ځکه پرته له خدای څوک ددی مو

نوځکه ظاھريی په .ورکړه قادره ندی، اوپوھيږی چی پاک خدای په دی امرکی ددنيا اوآخرت ښيګڼی ورته بخښلی دی

شکرمشغول دی اوباطن دحق په حمد اوثناسره ذاکره دی، ظاھريی پريشانه اوباطن يی مجموع، شادمانی يی په باطن 

. وی، اندوه يی په زړه کی اوښادی يی په څيره کی ویولی عارف ددی حالت برعکس . اواندوه يی په ظاھرکی ديه

اوھغه آګاه دی چی دحق په درګاه کی ھستوګن دی، ولی نه پوھيږی چی څه پريکړه يی په ھکله سره نيول کيږی، آيا 

  دقبول وړ به وګرزی اويابه مردود وی؟آيا درحمت دروازه به ورته پرانيستل شی اويابه ھمداسی تړلی پاته شی؟

مومن دحال خاوند دی اوحال ګذرا، ولی . پل نفس وپيژانده ،اوعارف شو،نوپه ټولو احوالاتوکی مومن دیھرچاچی خ

  .عارف دداسی مقام خاوند دی چی تل ثابت وی

په . مومن تل دخپل حال دبدلون اودايمان دزواله څخه په ويره کی دی، ښادی يی په څيره کی اواندوه يی په زړه کی ده

) ويرولو(ولی دعارف اندوه په څيره کی ده، ځکه ھغه دخلکو سره دانذار.  اودزړه اندوه پټویظاھره سره موسکاکوی

په نيابت دامرباالمعروف اونھی عن المنکرسره له خلکو سره مخ ) صلی الله عليه وسلم(په حالت کی اورسول اکرم 

  .کيږی

مال يی خالصانه دخدای لپاره دی، مواعظ دراستانوقوم په ھغه څه چی اوريدلی يی دی دحق درضا لپاره عمل کوی، اع

. پرته له واسطی په زړه سره اوری، اوپه دی حال کی دی چی له ځانه غيبت اودحق په ياد بيداری ورته حاصليږی

ھرکله که ستا زړه ھم دی مرتبی اومقام ته ورسيد، نوتل به له ځانه اوخلکوڅخه غافل اودحق په ياد بيداره وی، اګرکه 

سِربه زړه ته املاءکوی . ِ، په باطن سره په خلوت کی ،اوسراوباطن ته به دی غيبی واردات تويی شیپه خلوت کی وی

ھرڅوک چی . اوزړه ھم مطمئنه نفس ته خبرورکوی، اونفس ھم ژبه خبروی اوژبه ھم دخلکو په ارشاد ماموره کيږی

 وکړی، بايد ددوی په ارشاد کی تردی قاعدی لاندی وتوانيږی چی له خلکو سره چلند وکړی اوله دوی سره تکلم

  .نورزيارھم وباسی، اوکه نه خاموشه دی وی

دراستانوزړه بايلوديو دقوم ليونتوب، دطبيعی عاداتو اونفسانی افعالوترک، اوله شھواتو اولذايذوڅخه  دوری اوکوری 

ھرکله :( ويلی) ردهدخدای درود دی وی پ(حسن بصری. ده، نه دھغه ليونيانوپه څير چی عقل يی له لاسه ورکړی دی

دغه خلک حتی يوه : که دوی وګوری داسی به وايی چی دوی ليونيان دی، اوھرکله که دوی تاسو وګوری نو وبه وايی

  ).لحظه ھم په خدای ايمان ندی راوړی

ستا خلوت په درست بنسټ ندی، ځکه ريښتينی خلوت ھغه دی چی په زړه سره له ټولو دنيوی تعلقاتوڅخه ترک تعلق 

.  اوباطن دی په ټوليزه سره ددنيا اوآخرت له علاقی تش اوپرته دخدای پاک دذات څخه پکی ھيڅ ھم نویوکړی،

  .اوداھغه لاره ده چی مخکی ترتا انبياو اومرسلينو،اولياو اوصالحينو په ھغی ګامونه پورته کړی دی

ويوازيتوب کی، بھتره امرپه معروف اونھی له منکره زما پرنزد دزرو عابدانو له عبادت څخه په صومعه ا

  .اوباارزښتره دی

اوغوښتونو څخه کم کړو ترڅو دنابودی سبب ونګرزی،  اوداسی ) ھيلو(له نفس څخه بايد غافل نه اوسو، بايد له آمال

مذھب شی چی تل دزړه اوباطن تابع وګرزی، اودھغودواړو له رايی څخه سرغړونه ونکړی اوله ھغوی سره يوشی، 

په دی حال کی دی چی . وی غاړه کښيږدی، اوله ھغه څه نه چی منع کوی يی، ډډه وکړیپه ھغه څه چی دته امرک

نفس مطمئنه حالت ته رسيږی، دزړه اوباطن سره به ھمغږی شی اوپه جمع سره به ديوه واحد ھدف اوآرمان لپاره 

نوردحق ھرکله که نفس دی حالت ته ورسيد بايد له ھغی سره دمبارزی څخه ډډه وشی، ځکه . طالب وګرزی

. پروړاندی تسليم دی، اودھغه څه په باره کی چی دخدای غوښتنه اواراده ده ، دده په ھکله ، مطيع اومنقاد اوسی

َلايسأل عمايفعل وھم يسألون( ُُ َ َْ ُ َ َ َ َّ َ ْ ُْ ُ َْ.(  

 دنيا له حق څخه ستا پيروی اومتابعت کوم دی؟ که دحسن ادب اورفتارخاوند نه يی، نو پوه شه چی په خواری به له دی

پوه شه چی دخدای دوستان . اوکه حسن ادب ولری په کرامت اوبزرګواری به له دی سرايه ولاړشی. څخه ولاړشی

دخدای ميلمانه دی،اوميلمه په خوراک،څښاک اونورولوازموکی مداخله نکوی، بلکه ھغه څه چی ورته دکورخاوند 

ا اوآخرته به مخ واړوی،اوپرته دحق له مينی به ھرچاچی خدای وپيژانده ، له دني. وړاندی کوی ، راضی اوخوښ دی

  .يی په زړه کی بل څه پاته نشی

پرتا لازمه ده چی وينا دی دحق درضا په لوری وی، اوکه نه بايد خاموشی غوره کړی، بايد ژوندون دی دصالحه 

  .اعمالو په کسب اودخدای درضا په ترلاسه کولوکی وی اوکه نه مرګ درته بھتره دی

  !آمين. لويه خدايه، مونږپه خپل طاعت اوفرمانداری باندی ژوندی لره،اودطاعت داھل سره مو محشورکړه

مومن بايد له خپل نفس څخه ليری شی، اوديوه بزرګ سره ھم ناستی شی : وفرمايل) رضی الله تعالی عنه(اوبيا شيخ

وب څخه ترمرګ پوری دعلم په طلب کی ْچی ورته علم زده کړی اوپه تاديب کی يی زياروباسی، بايد له ماشومت

قواعد اوسنت زده کوی، اوددی دوو ) صلی الله عليه وسلم(قاری لومړی دخدای کتاب يادوی، بيادرسول اکرم. اوسو

دوستانو سره بری ورسره مل کيږی، ھغه څه چی حفظ کړی يی دی قرائت کوی، اوپری عمل کوی، اوھغه څه چی 

مشق يی ګرځوی، ترڅو په پايله کی دحق قرب ته ورسيږی، ھمداسی چی ھغه په يی  زده کړی دخپلو کړواو وړو سر

خپلو زده کړو عمل کوی، خدای به ھم ھغه څه ته چی دی نه پری پوھيږی، راھنمايی کړی، اوزړه به يی په اخلاص 

ّسره دخدای عزوجل پروړاندی مقيم شی ّ .  

ی رسيدلی اودعبادت اوانس خواږه دی ندی څکلی، پوه ھرکله که عامل وی اومتوجه شوی چی زړه د دقرب مقام ته ند

ولی دغه . شه چی عمل دی صحيح ندی، اودھغه خلل په وجه چی په عمل کی دی شتون لری، محجوب ګرځيدلی يی

په تا لازمه ده چی په اخلاص کی زياروباسی، اوکه نه ځان ! ای عاقله. خلل څه ډی؟ريا،نفاق، خودخواھی، اوغروردی

پرتالازمه ده چی تل دحق ترمراقبت .   ورکوه، ځکه چی پرته له اخلاصه عمل پايلی ته نه رسيږیته دی زحمت مه

لاندی اوسی، څه په پټه اوڅه په ښکاره، ولی پوه شه چی ښکاره مراقبت اوپه جلوت کی، که له اخلاص سره مل نه 

  .دیپټ مراقبت اوپه خلوت کی ، داخلاص سره ، دمخلصينو کار. وی، دمنافقينوکاردی

ّھرکله که ديوه زيبامخی وليده نو،دشھوت اودنفس دھوا سترګی وتړله،اوپه يادراوړه چی عزوجل خدای ! وای پرتا ّ

له خدايه وډارشه، نامحرموته له کتوسترګی پټی کړه، اوخدای په يادراوړه چی  »  وماتکون فی شأن«: تاوينی،اووايه

  .له علم اونظرڅخه يی ھيڅ شی پټ ندی

حق دامرپه ترسره کولوکی منازعه ونکړه، ھغه وخت دی چی عبوديت اوبندګی دی کمال ته رسيدلی، ھرکله که دی د

ٌن عبادی ليس لکَ عليھم سلطاناِ: (اودھغوخکلو په ډله کی به وی چی خدای يی په ھکله فرمايلی  ََّ ْ َ َ َُ ْ َ َ ْ َْ ِ ِ ھماغه تاته «-)ِ

ی شکراوسپاس دحق پروړاندی ريښتينی شو، خدای به اوھرکله که د. »۴٢سوره حجر آيه . زماپربندګانوقدرت نشته

ھم دخلکو زړونه ستا په وړاندی نرم اومھربانه کړی، اوژبی به يی ستا په ستاينه وګمارل شی، په دی حال کی به 

  .شيطان اودھغی اعوان او انصار په تاباندی لاس بری نشی

پاره دتنفس په حکم ده، اوديوه زندانی لپاره ددعا ترک رخصت دی اوپه ھغی اشتغال عزيمت،  دعا دغرق شوی کس ل

ّخدای عزوجل(ھغه دريچه ده چی ښايی دھغی له لاری آزادی ته لاره ومومی، پس دعا ھم دپادشاھانوپادشاه ته يوه ) ّ

  .لاره ده

اوپوه شی چی دعا اوغوښتنه بايد په . ھوښياراوسی، تاسو ددعاپه ترک کولو سره له يوه نيک کاره ليری شوی ياست

تاسو نه پوھيږی چی دخدای سره څه شی شتون لری، اونه پوھيږی . يت اوعلم سره اودپوھانوپه پيروی ترسره کيږین

چی دصالحو بندګانوسره څه شی شته، نو امکان لری چی په ظن اوګمان کی اوسی، اودغه ظن اوګمان تاسو خطاته 

اوپوه .  ه  په اعتراض خوله خلاصه نکړیپس په ھرحال کی بايد دځان په نسبت دخدای له غوښتنی سر. وګوماری

نوترکومه چی يی دشرعی خلاف عمل ندی . شی چی صالحين په ټولو احوالاتوکی دحق دقدرت په لاسونوکی دی

ترسره کړی، نبايد په ھغوی اعتراض ونيسی،  اوپوه شی چی ھيڅکله ھم نبايد دخدای له ويری غافله شی،  ھمدا 

  .مش سبب ګرځیدغفلت نشتوالی دی چی دزړه دآرا

زما مکتب ته . ای دخدای ځمکنيوبندګانو، ای زاھدانو، آګاه اوسی اوھغه څه زده کړی چی له ھغوی بی خبره ياست

زړه لره کتاب دی، باطن اواسرارو لره کتاب دی، نفس لره . راشی، ترڅوھغه څه چی پری خبرنه ياست درته زده کړم

که دی لومړی ګام .  دی له درجاتو اومقاماتواومعدودو ګامونوکتاب اوغړو اوجوارحولره کتاب دی، دغه عبادرت

پورته نکړ، څرنګه به دوھم ګام ته ورسيږی؟ که دسلامت درست نه و،څرنګه به يقين ته ورسيږی؟ که دکامل يقين 

  !ترلاسه نکړی، څرنګه به دمعرفت اوولايت مقام ته ورسيږی؟ پس ھوښياراوسه اوپوه شه چی کوم څه نه يی

اسوڅخه پرته له استحقاقه پرخلکو درياست غوښتونکی يی، اونه پوھيږی چی دخلکو رياست اورھبری ھريوله ت

دمعنوی . وروسته له زھده اوله خلکواودنيا اونفس اوھوا اوپه اختيارکی له ارادی په ليری والی کی لاس ته راځی

 اونه ھم دخلکو غوښتنه په ھغی کی په الھی ارادی اومشيت پوری تړلی ده، نه ځمکنی عوام) ورکړه(مقاماتوتفويض

تل ځان تابع وبوله ته متبوع، ځان مصاحب وشميره نه مصحوب، په ذل اوخواری اوګمنامی سره خوښ .مداخله نلری

لازمه ده چی . اوسه، اوکه دحق پروړاندی عزيز اوسرلوړی کيږی، دغه مقام به په خپل وخت درته خپله اعطا شی

 کړی، لازمه ده چی دحق دامرپه امتثال کی زياروباسی، اودمنھياتوله ارتکاب څخه خدای ته تسليم شی، اونفس خوشی

ډډه وکړی، اوپه آفاتواوبلاو صابره اوسی،  اوپوه شه چی ددغه اعمالو بنسټ اوپايه توحيد دی اوپ صالحه اعمالو 

؟  څرنګه کولای شی بنسټ بايد پوځ وی، که دی نيت درست نه وی، څرنګه کولای شی تکلم وکړی. ثبات اوپايداری

دپيغمبرانو په نيابت له خلکوسره خبری اتری وکړی؟  دوی دخلکو لارښوونکی اوخطيبان و،  اووروسته له دی چی 

نبوت دخدای په امر ختم شو، عامل علماء دھغوی ځای ناستی دی،  پس ھرڅوک چی غواړی دانبياو دوارثانوپه ډله 

( ترين خلک اوداناترين واوسی اوپه الھی احکامو او درسول اکرمکی حساب شی، بايد زياروباسی چی دزمانی پاک

آيا تصورکوی چی دغه آسانه کاردی؟ ای په خدای ،په رسول اولياو . په سنتوعالمترين وی) صلی الله عليه وسلم

وت اوصالحينوباندی نادانه، ای دنفس ناشناختګانو، ای دنيا دارانوچی پرته له استحقاقه امرکوی، لال اوسی اوسک

پرنفس غالب علم دی چی .اختيارکړی، ھغه چاچی علم يی پرنفس لاس بری شوی، بايد دی کارونو ته لاس پوری کړی

ګټوردی، اوڅرنګه ګټورنه وی،  پداسی حال کی چی خاوند يی پرخلکو دتکيی ټولی دروازی دځان پروړاندی تړلی 

ه دغه باب اکبردبنده مخ ته پرانيستل شوه، ھغه وخت دی، اوباب اکبريعنی دحق درګاه يی مخ ته پرانيستی ده؟ ھرکله ک

دی چی معنوی خلعت اوغيبی نثارباندی به مفتخرشی، داسی وسايل به يی په واک ورکړل شی چی په ھغوی سره به 

به پريږدی، په ھغوی به دشھواتو لاری وتړی، دحقيقت لاره به وپيژنی، اودحق اومراد ) معنی(پوستکی ليری اوماغزه

  .کی به ګام پورته کړی، ھغه جاده چی مخکی له دنه پری انبياو اومرسلينو اواولياو ګامونه پورته کړیپه جاده 

داڅرنګه جاده ده؟ پرته له تيارو دصفا اوروښنايی جاده ده، پرته له شرک دتوحيد جاده، پرته له منازعی داستسلام 

خره دمسبب جاده پرته له سببه ده،  داھغه جاده ده چی جاده، پرته له کذبه دصدق جاده، پرته دخلق نه دحق جاده، اوبالا

ددين آمرانو اودمعرفت سلاطينو اودحق مردانو اواصفياو اونجباو اوددين ناصرانو اودخدای دوستانو پری ګامونه 

ترڅرنګه ددغی جادی اوطريقی لاروی يی، په داسی حال کی چی ټوله تکيه دی پرځان ! وای پرتا.  اوچت کړی دی

ه؟ دمحکم اودرست ايمان خاوند نه يی، بيم اواميد دی خلکو ته دی، پس زاھد نه يی، عنايت دی دنيا ته دی، اوخلکو د

لذا توحيد دی کامل ندی، عارف له دنيا اوآخرت څخه غريب دی، اوزاھد له الله څخه دماسوا سره پريکړون کړی 

  .اويوازی په لقاءالله سره بوخت دی

نه پوھيږم ولی اودڅه لپاره ما متھم کوی . زماپروړاندی دتھمت ژبه مو لنډه کړیزما خبری واوری، او) ای قومه(

اوغيبت می کوی، په داسی حال کی چی زه ستاسو دوست اومھربانه دلسوزه يم، ستاسو دھدايت دروند بارمی قبول 

) سيياتو(يوله خدايه تل غواړم ترڅو ستاسو حسنات قبول کړی، اوله بد. کړی اوداعمالو نواقص مو پوره کوم

خوراک ،څښاک . ھرڅوک چی ما په بشپړه وپيژنی اوله زړه می خبرشی، ترمرګ پوری به له ما جلا نشی. موتيرشی

  .اوجامی به زما په مصاحبت کی وګڼی،ځکه زه له خدايه له غيره څخه بی نيازه يم

اره، موخه می داده ترڅو تاددنياپالنی ولی زه درباندی ګران نه يم؟ زه تا ستا لپاره غواړم نه دځان لپ) ای دخدای بنده(

دوژونکی ديوله منګلووژغورم، تاپوه کړم چی دنيا پالنه وژونکی اوغولوونکی ديو دی، ترڅوبه په ھغی پسی روان 

  .يی؟ پوه شه چی ژربه ورورسيږی اوھلاک به دی کړی

ّخدای عزوجل ھيڅکله ھم خپل دوستان يوه لحظه ددنيا په منګلوکی نه پريږدی، بلک ه تل خپله دھغوی سره دی، اودوی ّ

ددغه ډول بندګانو زړونه تل دخدای په ياد بوخت دی، اوپه معلاء پيشګاه کی حاضردی، اوله غيرخدايه .له ده سره

  .بيزاره، نوداخدای پاک دی چی ددوی دزړونو مونس دی

اسی چی دوی دی ساتلی لويه خدايه، مونږدمخلصوبندګانوڅخه وګرزوی،اومونږ دنفس دھوا له ګزندڅخه وساتی،ھمد

  .دی

